
				এই পাতাটির মুদ্রণ সংশোধন করা প্রয়োজন। 
মহাত্মা বিজয়কৃষ্ণ গোস্বামী ।
তৎপর পৌষ মাসে বাগাত্মাচড়া গমন করেন। তিনি লিখিয়াছেনঃ*১৭৮৫ শকের ১০ই পৌষ আচাৰ্য্য মহাশয়ের আদেশ অনুসারে বাগআঁচড়া গমন করিলাম। উক্ত গ্ৰাম কলিকাতার পূর্বোত্তর প্রায় ৩৫ ক্রোশ অন্তর। বাষ্পীয় শকট যোগে চাকদহ অবতরণ পূর্বক পদব্ৰজে গমন করতঃ সেই স্থানের পূৰ্ব্বোত্তর ৮ ক্রোশ অন্তর গোপাল নগর
গ্রামের পান্থশালায় সে দিবস অবস্থিতি করিলাম। ১১ই পৌষ প্ৰাতঃকালে গোপাল নগর হইতে গমন আরম্ভ করিয়া প্ৰায় দুইটার সময় বাগতমাচড়ায় উপস্থিত হই। যদিও পথশ্রমে অত্যন্ত কাতর হইয়াছিলাম। কিন্তু অত্ৰত্য মল্লিক পরিবারের সরলতা ও ধৰ্ম্মলাভ করিবার জন্য ব্যগ্রতা দেখিয়া আমার সমুদায় শ্ৰান্তি দূর হইয়া গেল। আমি দেখিলাম মল্লিক পরিবারস্থ প্ৰায় সকল লোকই ব্ৰাহ্মধৰ্ম্মের জন্য ব্যাকুল হইয়াছে। কিন্তু অধিকাংশ লোকই ব্ৰাহ্মধৰ্ম্মের বিষয়ে নিতান্ত অজ্ঞ । অনন্তর আহারান্তে ঈশ্বরের করুণা” বিষয়ে কিছু বলতে সকলেরই অন্তর দ্রব হইতে লাগিল ।”
“পরদিন হইতে ব্ৰাহ্মধৰ্ম্মের মত সকল তাহাদিগকে বুঝাইয়া দিতে লাঞ্জিাম। অনন্তর তাহারা ব্ৰাহ্মধৰ্ম্মের মহান ভাব অবগত হইয়া ব্ৰাহ্মধৰ্ম্ম গ্ৰহণের জন্য ব্যাকুল হইয়া উঠিলেন। আমি তঁহাদের আন্তরিক শ্রদ্ধা, ভক্তি, ব্যাকুলত দেখিয়া তাহাদিগকে যথারীতি ব্ৰাহ্মধৰ্ম্ম গ্ৰহণ করাইতে আরম্ভ করিলাম। আমি সেখানে নয় দিবস । ছিলাম ; ইহার মধ্যে তেইশটা পরিবার ব্রাহ্মধৰ্ম্ম গ্ৰহণ করিলেন । ইহঁর ব্ৰাহ্মধৰ্ম্ম গ্ৰহণ করিয়া পৌত্তলিক ক্রিয়াকলাপ এককালে পরিত্যাগ করিলেন । ইহঁরা প্ৰায় সকলেই নিধান, কিন্তু ইহঁদের ধৰ্ম্মবল, সম্রাট হইতেও অধিক হইয়া উঠিল । ইহঁর৷ প্ৰায় সকলেই লেখা পড়া জানেন না ; তথাপি প্রীতি, ভক্তি, কৃতজ্ঞতাতে ইহঁদের

				 এই পাতা শেষ সম্পাদিত হয়েছে ১৮:৩৩টার সময়, ৬ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

